
				एतत् पृष्ठम् अपरिष्कृतम् अस्ति
वेदार्थसंग्रहः
अथ शारपक्षसंक्षेप
तस्य वैभवप्रतिपादनपराणामेषां सामानाधिकरण्यादीनां विवरणे
प्रवृत्ताः केचन–“निर्विशेषज्ञानमात्रमेव ब्रह्म ; तच नित्यमुक्तस्वप्रकाशमपि
तत्त्वमस्यादिसामानाधिकरण्यावगतजीवैक्यम्; ब्रौ अज्ञम्, बध्यते,मुच्यते
च ; निर्विशेपचिन्मात्रातिरेकि ईश-ईशितव्याद्यनन्तविकल्पस्वरूपं कृत्।
अथ द्वितीयश्लोकस्य पूर्वार्धस्य परपक्षलोपन्यासपरस्य अथै क्रमाद्विवरिष्यन्,
प्रथमं शाङ्करमतसंग्रहं विवृणोति तस्य वैभवेत्यादिन । “तस्य, एषाम्' इति
पदद्वयस्यायमभिप्रायः--तस्य-भेदश्रुति:ि समस्तचिदविद्वस्तुविलक्षणतया प्रतिपन्नस्य
ब्रह्मणः ; एषाम्-भेदश्रुत्यानुगुण्यान् समानाधिकरण्यस्वाभायात्, घटकश्रुत्यैकाथ्र्याच
तद्वैभवप्रतिपादनपराणामिति भाव । आदिशब्देन घटकश्रुतयो विवक्षिताः, भेद
निषेधश्रतयो वा । “एषां विवरणे प्रवृत्ता केचन ?' इत्यनेन विरोधस्फोरित ।
केचन वर्णयन्ति इत्यन्वयः । निशेिपज्ञानमात्रमेव ब्रह्म इति । मात्रशब्देन
कचिदंशे जडत्वव्यावृत्तिः । कात्स्न्येन ज्ञानमात्रमित्यर्थ । “स यथा सैन्धवघनः ।
इति श्रुतिवाक्यार्थोऽन्नाभिप्रेतः । यद्वा निर्विशेषशब्देन श्रौतनिषेधोऽभिप्रेतः । तेन
ज्ञातृज्ञेयस्वरूपविशेष:, गुणरूपविशेषाश्च निषिद्धा भवन्ति । ज्ञानशब्देन ज्ञान
स्वरूपतोक्तिरूपार्थगुणनिषेधोऽभिप्रेतः । ज्ञानस्वरूपस्यैब ज्ञातृत्वं, ज्ञेयत्वं च
सिद्धान्तिनोऽभिमतम् । अतस्तद्वावृत्यर्थ *** न दृष्टर्दष्टारम् ! **यस्यामतम् ।
इत्याद्युक्तज्ञातृत्वज्ञेयत्वनिषेधभिप्रायां मालशब्दः । एवकारेण सविशेषत्वपरवाक्यानाम्
अतत्त्वावेदकत्वमभिप्रेतम् । स्वयाथात्म्याऽज्ञानपूर्वको बन्धः स्वप्रकाशे वस्तुनि न
सम्भवतीति ब्रह्म नित्यमुक्तमेवेत्यत्राह नित्येति । वस्तुतो नित्यमुक्तस्वप्रकाशमपि,
जीवैक्यस्य समानाधिकरणवाक्यावगतत्वात् । ब्रसैव अविद्यातिरोहितम्, भेदभ्रममनु
भक्तीति कल्प्यम् । अत एव बन्धश्च मोक्षश्चोपपन्न इत्यर्थ । जीवैक्यं
श्रुतिसिद्धमभ्युपगतं चेत्, श्रुििसद्ध-ईश्वरेशितव्यादिभेदोप्यभ्युपगन्तव्य इत्यत्राह
निर्विशेषेति । अद्वैतवाक्यबलेन तेषां वाक्यानाम् मिथ्याविषयत्वमाश्रयणीयमित्यर्थः।
१. खप्रकाशस्वभावमपि – पा. I, वृ, उ. ६-६-१२.
२. मामित-पा०
३. व्याधृतिर्वा-पा 5. केन. उ. २-३.

